
師大軍直擣雲南彼此牽制彼疲於奔命破之必矣雲南

旣克宜分兵徑趨大理先聲已振勢將瓦解其餘部落可

遣人招諭不必苦煩也師行　上出餞于龍江旌旗蔽江

而上師至湖廣友德分遣都督胡海郭英陳桓等率兵五

萬由四川永寧趨烏撒友德等率大軍由辰沅趨貴州

十月命法司論囚擬律奏聞從翰林院給事中及春坊正

字司直郎會議平允然後覆奏論決○給事中鄭伯同言

國初之制凡啟事東宫惟東宮官屬稱臣朝臣則否盖孳

無二上之意今一體稱臣於禮未安翰林院編修吳沉等

曰東宮國之大本所以繼聖體而承天位者也臣子尊數

之禮何得有異請稱臣如哉從之

十一月　上召吏兵二部諭之曰三代學者無所不齊哉

文武兼備後世九流判士習分服逢掖者不閑武畧被舉

冑者不通經術三代而下若諸葛孔明羊祐杜預李靖輩

文武兼資難槩以一律夫木直者可以中繩曲者可以中

矩人有學問則亦何事不可爲也今武臣子弟朕嘗命之

講學其閒豈無聰明賢達有志于學者若槩視爲武人不

用則失之矣卿等其審擇用之○友德進攻普定擒土酋

安瓚羅鬼苗蠻犵狫聞風迎降○時閩廣多盜命南雄侯

趙庸率師討之○衢處溫三府山寇吳達三葉丁香等連

--

結作亂命延安侯唐勝宗率兵討擒之幷討平福安縣亂

寇八千人○江陰侯吳良卒　上震悼輒朝親爲文祭之

追封江國公肖像祀于功臣廟

十二月傅友德等兵至普安攻下之遂進取曲靖故元梁

王把匝剌瓦爾密遣其僞司徒平章遶里麻將精兵十餘

萬屯曲靖以拒我師沐英云彼謂我師疲于深入未有虞

心及其無虞心乃可破也於是倍道進師將至白石江忽

大路四塞衝霧及江而止頃之霧霽則兩軍相望達里麻

見之大驚以爲神兵飛至倉皇失措我師作欲濟勢達里

麻擁兵陣南岸友德用沐英謀分遣一軍泝流濳渡出其

陣後吹銅角樹旗幟爲疑兵山谷閒達里麻益駭急投降

後軍以禦之友德等趣師濟江以猛而善泂者先之旣濟

整列進戰矢石砲銃齊發呼聲震天地戰數合復縱鐵騎

擣其中堅敵衆大敗生擒達里麻死者不可勝計俘衆二

萬友德悉縱兵各歸本業夷人益喜慰軍聲大振友德自

率衆數萬擊烏撒分遣沐英等率師趨雲南梁王聞達里

麻敗棄城走滇海島中先縊其妃自飲藥不死投水死之

父老爭出金馬山焚香拜迎王師英入城秋毫無犯收梁

王金印幷官府符信圖籍撫安其民寔是月二十四日也

自出師至是僅百日雲南平友德亦自曲靖率兵循格孤

